
   Annotasiya:Ushbu maqolada Oybekning biografik asari yuzasidan mulohazalar ilmiy nazariy tahlil 

qilingan. 

Kalit soʻzlar:biografiya,biografik asar,tarjimayi hol,hasbi hol,holot,qissa,va'z,va'zxon 

Biz biografik asarlar haqida suhbatlashar ekanmiz ,avvalo,uning nima ekanligini bilib olmogʻimiz 

kerak.Biografiya yunoncha soʻz boʻlib ,"hayot","yozaman","tarjimayi hol","umr tarixi","bitikdagi taqdir " 

maʼnolarini anglatadi.Taniqli adabiyotshunos Abdugʻofur Rasulov "biografiya"soʻzini Alisher Navoiyning 

ushbu soʻzga boʻlgan munosabati bilan bogʻlaydi:"Ulugʻ Alisher Navoiy "hol"soʻzini e'zozlagan va undan 

unumli,bisyor darajada foydalangan ."Hol " arabiy soʻz .Koʻpligi "ahvol"yana "holot" . Alisher Navoiy 

"hasbi hol","holot adosi ","holot kayfiyati","zavqu holot","parishon holot"singari birikmalardan oʻrni-oʻrnida 

foydalangan ."Hol"aslida "biografiya"singari, ruhiy hayot,ma'naviy harakat degani".  Bundan koʻrinadiki, 

biografiya insonning hayot yoʻli -hasbi holi ekan.Biz bundan xulosa qilib , biografik asar ham shunchaki 

hayot yoʻlini quruq aytib berish deb tushunmasligimiz kerak.Bunday asarda adib oʻquvchiga oʻzining ruhiy 

holati va his- tuygʻularini yetkazib bermogʻi lozim. 

   Bizga maʼlumki ,oʻzbek adabiyotida sevimli shoir va yozuvchilarimiz bisyor va biz ularning deyarli 

barchasining hayoti va ijodi bilan maktab darsliklari orqali tanishganmiz.Ammo darsliklarda bizning ularga, 

ularning hayotiga boʻlgan qiziqishimizni qondiradigan darajada ma'lumot keltirilmagan . 

Barcha oʻquvchilar ongida ular buyuk daho,oddiy inson qoʻli yetmaydigan choʻqqi darajasidagi 

shaxslar gavdalanadi.Goʻyoki ular tugʻilgandan isteʼdodli  boʻlgan,oʻz-oʻzidan yuqori pogʻonaga chiqib 

ketgan ,hayot tarzi ham oddiy insonlarnikidan tubdan farq qiladi kabi taassurotlar uygʻonadi.Ammo biz 

ularning ham barchamiz kabi insonlar ekanligini,yoshligi ham noodatiy emas,barcha kabi(koʻcha changitib , 

turli oʻyin-u janjal toʻpolonlar bilan )oʻtganligini ,ularning oilasi ham daho,olimlar jam boʻlgan 

dargohmas,balki,ba'zan boy ,ba'zan barcha qatori oʻrtahol,ba'zan kunini zoʻrgʻa toʻrading oilada hatto,ilm -

fandan butkul xabarsiz insonlar farzandi ekanligini ular haqidagi esdalik , asosan,oʻzlarining biografik 

asarlari orqali bilib olishimiz mumkin.Bu haqida Said Ahmad oʻzining "Yoʻqotganlarim va  

topganlarim"asarida shunday yozadi"Ustozlarimiz umri faqat minbarlarda,olqish,guldiros qarsaklar ostida 

oʻtgan emas ,oddiy inson sifatida gʻam-anduh chekkan paytlari ham ,diliga ozor bergan doʻstlaridan ranjigan 

paytlari ham koʻp boʻlgan ". 

     Asarlarni tahlil qilishda biografik metod ham mavjud.Bu metodga fransuz adabiyotshunosi va adibi 

Sharl Byor asos solgan deb eʼtirof etiladi.Ushbu metodda adib hayotiga daxldor qismlar aniqlanadi va tahlil 

qilinadi .Koʻrinadiki,bu metoddan foydalanish uchun , albatta,asar muallifi hayotidan xabardor boʻlishimiz 

kerak.Buning uchun biz biografik asarlarga murojaat qilamiz. 

Oʻzbek adabiyotshunosligida esdalik, biografik asarlar mumtoz adabiyotda ham yozilgan boʻlsa-da 

,XX asrga kelib rivojlandi va uning yuksak namunalarini A.Qahhor ,Ayniy, Oybek kabi oʻzbek soʻz 

san'atkorlari yaratgan edi .Bular orasida Oybekning "Bolalik"("Bolalik xotiralarim ")biografik qissasi 

mashhurdir.Ushbu asarda , Oybekning Bolalik yillari ochiq-oydin ,haqqoniy,badiiy yaqinda goʻzal 

tasvirlangan. 

"Bola boshidan"deganlaridek ,Oybek ham juda yosh,besh-olti yoshidan opasi Karomat bilan 

birgalikda Fuzuliy gʻazallarini yod olgan ,ularni qanchalik yoqtirishini "sevaman"soʻzi bilan 

ifodalagan.U"Men Fuzuliyni sevaman "deydi .Bu orqali adib oʻsha paytdanoq adabiyotini shunchaki 

yoqtirishi yoki moyilligi boʻlganini emas,chin yuragi bilan unga oshno boʻlganini anglaymiz.Musanning 

shoʻx, shaddod,bir muncha qaysar blga ini (buni oʻqituvchisi yogʻli non,pul, palovdan hech boʻlmasa birini 

olib bormasa qoʻymasligidan sezish mumkin,yana boshqa koʻplab oʻrinlarda)bilib olamiz.Shunga qaramay u 

bolalik chogʻidanoq san'atga mehr qoʻyganini koʻrish mumkin.Masalan,uning asarida tasvirlashicha oʻsha 

davrda Ramazon oyida erta tongda bir tomga chiqib nogʻora chalingan,Musa esa doʻstlari bilan tomosha 

qilgan va nogʻoraga ishtiyoqi ochib ,onasidan 40tiyn(2 tanga) undirib ,chaqqon,gapga chechan ,uddaburon 

doʻsti Turgʻun bilan borib kichkina nogʻora olib keladi,shuningdek oʻsha davrda (Musa katta boʻlib qolgan 

paytlar)Toshkent jadidchilik  markazi boʻlgani ma'lum va ular turli  joylarda va'zlar oʻqib targʻibot qilib 

borganlar .Bunday va'zlardan biriga Musa doʻsti Turgʻun bilan boradi ,Turgʻun bunday narsalarga toqat 

qilolmas,qizimas Musani oʻyinga yo boshqa ishga undaydi ,ln Musa shunchalar berilib va'zga quloq soladiki 

Turgʻunga eʼtibor ham bermaydi.Va'zxonning ba'zi gaplariga tushunmasa ham mazmunini anglashga harakat 

qiladi.bundan tashqari Musa kichkinaligidan boo-boo area,choʻl-biyobonlarga ,togʻlarga chiqishni yaxshi 

koʻrar uzoq safarlar ham uning joni dili edi.Agarda,otasi Toshmuhammad aka ularni Yangiobodga chaqirib 

qolsa, oʻzida yoʻq sevinar ,tezroq borishni mushtoq boʻlib kutardi. Otasi bilan togʻga dam olgani 

ketayotganda ham juda quvongan ,afsuski,otdan yiqilib oyogʻi lat yegani tufayli bu baxtga erishilmagan 

edi.Shunday boʻlsa-da otasi oʻgʻlida ikodkor qalbi borligini his qilib bir dasta gul olib keladi. 

Uning zehni tez,aqli ham joyida edi.Maktabga endi borgan kunidan boshlab alifboni ,haftiyakni ham 

sharros aytib berishi,yoshligida katta yoshli yaxshi bilimli oʻquvchilarga ularga oʻrgatosh aytilganda 

norozilik qilganligi,ammo vaqt oʻtib oʻzi ham shu darajaga,ya'ni yosh bolalarga oʻrgatishini soʻraganida 

mamnuniyat bilan qabul qilib,chin koʻngildan bajarishi uning naqadar ochiq-oydin,aqlli,ustoziga boʻlgan 

hurmati koʻrinib turadi.Shu bilan birga biz uni juda aqlli ,orthosis deb tasavvur eta olmaymiz.Chunki oʻzi 

tasvirlaganidek,boshqa bolalar bilan birgalikda,oʻqituvchi chiqishi bilan toʻpolon qilib ,hammayoqni 

changitib oʻynab ketishi ,uning bir muncha shoʻx ekanligini koʻrsatadi.Shu bilan birga Oybek qiziquvchan 

va ziyrak boʻlganini ham uning qayerdadir biror voqea yoki janjal boʻlayotganini eshitsa,oʻzidek 

qiziquvchan doʻsti Turgʻun bilan yetib borishi va onasi ,buvisi va opasiga barchasini oqizmay-tomizmay 

aytib berishidan bilish mumkin . 

Bu asar davomidagi bir voqea,yaʼni bobosining oldiga bir kampirning kelib arz dod qilishi oʻsha 

davrning ,jamiyatning qanday ahvolda ekanligini ochib beradi.Buni Gʻafur Gʻulomning "Shum 

bola"qissasida ham koʻrishimiz mumkin . 

Asar oxirida esa Musa Xadradagi yangi maktabda oʻqishni boshlaganini uning bolalik davri yakuniga 

yetganidan dalolat beradi.Adib oʻzining bolaligini shunday xotirlaydi. 

Uning keyingi hayotiga qiziquvchilar albatta topilsa kerak .Buni Gʻafur Gʻulomning Oybek haqidagi 

xotiralaridan bir muncha bilib olsa boʻladi:"Men Oybek bilan juda yoshlikdan ,ostona hatlab koʻchaga chiqa 

boshlagan paytdan oʻrtiqman .Mahallamiz bir-biriga yaqin edi .Anhorda,Eshvali akaning qoʻsh objuvozi 

joylashgan yerning Quito Ida,Oqar tarnovda butun yaqin mahallalarning bolalari ichida men ham Oybek ham 

birga choʻmilardik. Oybek  Degrez maktabida ,men Qoʻrgʻontegi  maktabida boshlangʻich eski tahlilni 

oldik.Keyin u"Namuna "maktabiga,men "Hayot"maktabiga ketdik. Bu maktabdan keyin Oybek Leningradga 

oʻqishga ketdi,men muallimlik qila boshladim..." 

"Talant qanchalik katta ,qanchalik qudratli boʻlmasin ,har nechuk yuzada boʻlmaydi,konga oʻxshab 

yerning qarida boʻladi "deb yozib qoldirgan Oybek haqida A.Qahhor . 

Yosh Musa adabiyotiga ,san'atga shunday oshiqligi bilan hayoti davomida juda katta toʻsiqlarni 

yengib oʻtdi va serunum,sermazmun ijod qildi.Bu haqda A.Qahhor shunday degan :"Oybek 400 yilga teng 

keladigan 40 yillik ijodiy faoliyatining bir lahzasini ham samarasiz oʻtkazgani yoʻq ". Oybek hatto,umrining 

oxiriga qadar (kasallik tufayli oyoq-qoʻli falaj boʻlib,gapirolmay qolganda ham)yuksak matonat koʻrsatib 

ijodda toʻxtamadi. 

Biz yuqorida buyuk yozuvchi ,shoir ,olim ,akademik Musa Toshmuhammad oʻgʻli Oybek haqida 

,uning hayoti ,harakteri ,bolaligi haqida bir qancha maʼlumotlarga ega boʻldik.Ammo bizda u haqidagi 

esdalik va biografik asarlar boʻlmasa bu natijaga erisha olmagan ,uni shaxs sifatida oʻrgana olmagan boʻlar 

edik .Demak,adabiyotda esdalik va biografik asarlarning oʻrni katta ekan. 

 

Foydalanilgan adabiyotlar:Oybek "Bolalik"qissasi,Naim Karimov "Oybek","Oybek zamondoshlari 

